
Eqikkaaneq 
 

● Nûno Motzfeldt-Skovgaardi tikilluaqquarput, Pissassarfimmi Iluarsartuullugu pilersaarusiami 
suleqataasoq  

o Pissassarfik tassaavoq nuna tamakkerlugu innarluutilinnut sullissivik innuttaasunut 
siunnersuillutillu ilitsersuisuusussaallutik, soorlu aamma ilaqutaasunut sullissisunullu 
kommunini siunnersuillutillu ilitsersuisussaallutik. Faginut eqimattanut 
ataatsimiinnernut tunngatillugu Pissassarfimmit qanoq tapersiisinnaanerlutik 
paasisaqarnissaminnut soqutiginnipput.  

o Innarluutilinnut inatsimmi Pissassarfik ilaasorujussuuvoq assersuutigalugulu suliassat 
siornatigut IPIS-imit tigummineqartartut tigunikuullugit.  

o Pissassarfimmit Winformatik-imut suliap naammassinerani allataqarsinnaanermut 
kissaateqartoqarpoq taamaalilluni sullissisup paasisassat kingulliit paasisarniassammagit 
Pissassarfiullu innuttaasup allattorsimaffia paasisaqarfigisinnaallugu, taamatullu 
innuttaasumut siumut sullissinissamut iluaqutaasinnaasumik inerniliisoqarsinnaalluni. 
Soorunami taamaaliornermi inatsisit tassunga tunngasut ukkatarinissai 
pingaaruteqarpoq.  

o Siornatigut IPIS-imit paasissutissat USB-kkut tiguneqartarnikuupput maannali 
paasissutissat taakku Winformatik-ikkut aaneqartarsinnaalernissaat 
takorloorneqarsinnaalluni.  
  

● Ditte Lynge Balle tikilluaqquarput, Peqqinnissamut Isumaginnittoqarfimmi peqqissaasuni 
aqutsisoq 

o Peqqinnissamut Isumaginnittoqarfimmi ingerlaneq napparsimasup nappaatip 
suussusaanik paasisaqarsimanerata kingorna ingerlanneqalertarpoq kingornalu 
napparsimasoq Peqqissartinnermut ilaalertarluni. Tassani napparsimasup piginnaasai 
nalilerneqartarput napparsimasorlu sungiusarteqqinneqalertarluni. Sullinneqartup 
sungiusarteqqinneqarnini naammassippagu kommuni aqqutigalugu aserfatsaaliuinertut 
sungiusarneq ingerlanneqartarpoq. Maanna paasissutissat sungiusarteqqinnermit 
Kommuneqarfik Sermersuumut nassiunneqartarput, kisianni kommuninut allanut 
ingerlatsisinnaanissaq kissaatigineqarluni Dittellu eqqaavaa Peqqissartinnermit 
sungiusarteqqinnerup naammassinerani Winformatik-imut allattoqartarsinnaasuuppat 
qanoq iluaqutaatigisinnaanersoq. Taamaalilluni kommunit tamarmik aserfatsaaliuillutik 
sungiusaanerni ajunnginnerusumik tunngaveqarsinnaasassammata.  

o Kommunit oqarput Peqqinnissamut Isumaginnittoqarfimmit innuttaasunut 
innarluutilinnut nappaatip suussusaannut kodinik nappaatillu suussusaannik allatanik 
pisarsinnaassagunik iluaqutaassasoq minnerunngitsumillu paasissutissat taakku 
ilaneqartarnissaat eqqaaneqarlutik taamaalillutik innuttaasut ajunnginnerusumik 
ikiorneqarsinnaasassammata.  
 

● Kirsten Nystrupimut tikilluaqqusivugut, Peqqissutsimut Naalakkersuisoqarfimmi peqqissutsimut 
tunngatillugu siunnersorti  

o Kirsteni timimik sungiusaasutut ilinniarnikuuvoq Peqqinnissamullu iliusissanik 
piviusunngortitsinissaminut sullissisuulluni. Sulinermini suleqatimi Peqqinnissamut 
Isumaginnittoqarfimmut peqqinnissamut tunngatillugu utoqqaat illuanni 
isertoqartarsinnaanera ukkatarisaanut ilaavoq. Kirstenip oqaatigisaanit pingaartut ilaat 
tassaavoq innuttaasumit akuersissummik pisoqaqqaartarnissaa qulakkeerneqartassasoq, 
ass. sungiusaqqinnerni, aserfatsaaliuilluni sungiusaqqinnerni aamma sullissinerni 
akuersinerit qulakkeerneqartarnissai eqqaallugit.  



  
● Piginnaasat pillugit skiima qupperneq 920A-miittoq  

o Piginnaasanut tunngatillugu skiima taassumallu atornissaanut iluaqutit 
saqqummiunneqarlutillu nassuiarneqarput. 

o Skiimamut atortut atornissaanut pikkorissartoqarnissaa pisariaqalersinnaavoq. 
 

● Qupperneq 920 (ujarlerfik) aamma 920A (qupperneq annikitsorsiorfissaq) maanna 
Nassuiaanermut, Iliusissanut pilersaarummut, Inissanut inissisimaffinnut aamma 
Eqqartuussisutigut inissisimanerni alliliinerit allannguinerillu atorlugit aallartinneqarsimasut 

o Qanoq fanit nutaat (quppernermi erfalasut nutaat) atorneqarsinnaanersut 
nassuiaassutigineqarput taamaalillutik kommunit atortoq nutaaq 
iluaqutiginiassammassuk. 

o Qupperneq 920A, oqaaseqaat: Innarluutilinnik oqaloqateqartoqartillugu 
oqaaseqaatitut qupperneq 920A-mut allattoqarsinnaavoq imal. quppernermut 578-
imut allattoqarsinnaalluni. Oqaaseqaat quppernermi 578-imi allanneqarpat 
toqqagassani Handicap-i toorneqassaaq taamaalillunilu oqaaseqaat 
toqqorneqarpat aamma quppernermi 920A-mi takuneqarsinnaalissalluni. 
Oqaaseqaatit taamaattut ass. Pissassarfimmut iluaqutaasinnaassapput innuttaasup 
agginnginnerani ikiortinnginnerullu aallartinnginnerani piareersaasoqarlunilu 
naliliisoqarsinnaassammat.  

o Qupperneq 920A, ilanngussat: Ilanngussat kakkiunneqarsinnaasut, ass. innuttaasup 
nassatai scannerneqarsinnaasut imaluunniit atortussat elektronikki atorlugu 
nassiunneqarsimasut ilanngussatut ikkunneqarsinnaapput. 

o Pissassarfimmit journalitut oqaaseqaatit Winformatik-ip iluani sumut 
ilineqarsinnaanersut aperisoqartoqarpoq. Pissassarfimmi maannakkut innuttaasut 
ataasiakkaarlugit allagartamik peqqissaasunit ingerlaartumik paasissutissanik 
allattuiffigineqarsinnaasumik suliaqartoqarpoq. Winformatik-imi maanna 
periarfissaasumi ajunnginnerussaaq paasissutissat journalitut arkimut 
nuunneqarsinnaasumut allannissaat. Arkimut inuup kiap allassimaneraa 
allanneqarsinnaavoq ullormillu piffissamillu naqitsineq atorneqarsinnaalluni. 
Kissaatigineqassappalli Winformatik-imi naleqqussaaneq 
atorneqarsinnaajumaarpoq.  
 

● Immikkoortoq 2: Utaqqisunut nalunaarsuineq aamma allaffissornermut nittartakkami 
quppernerit 

o Utaqqisunut nalunaarsuinermut aamma allaffissornermut nittartakkanut 
quppernernut pilersaarusiorneq sulinerlu saqqummiunneqarput.  
 

● Taasariaqartut allat 
o Pissassarfimmit aperisoqarpoq qanoq isumassarsiat nutaat kommuninut 

piviusunngortinneqarsinnaassanersut kommunini faginut eqimattanut 
ilaasortaasunit tapersersorneqarmat. Tamanna qulakkeerniarlugu kommunini 
faginut eqimattanut ilaasortanit pisortanut oqaaseqartoqarsinnaavoq pisortaniillu 
ataatsimiinnernit eqikkaanerit atuarneqarnissaat qulakkeerneqarsinnaalluni.  

o Katalogi isumassarsiorfissaq: Ullormit ataatsimiinnermit KIMIK iT-mit isumassarsiat 
suliarineqarsinnaasut eqqaaneqallattaarput katalogimullu isumassarsiorfimmut 
KIMIK iT-kkut annikitsorsiornerusumik nassuiarusuppaat iluanaarutaasinnaasut 
ilanngullugit.  

o Oqalutsit nutserinerillu: Faginut eqimattanit ataatsimiinnerni 
oqalutseqartoqartarsinnaanersoq aperisoqarpoq eqikkaanerillu 



nutserneqarsinnaanersut aperisoqarluni. Tamanna KIMIK iT-mit tallimanngornikkut 
ataatsimiinnerni kommunini aaliangiisartunut ingerlateqqinneqarusuppoq.  

o Dariuszip eqqaavaa kommunip iluani illoqarfimmut allamut pulaarami 
Winformatik-i pisarnerminit kigaannerusumik ingerlasarsimasoq. Kingorna KU-mit 
IT-mut immikkoortortaqarfiup paasitissimavaa sumiiffimmi tamanna 
ajornartorsiutaaginnarsimasoq kingornalu aaqqinneqarsimalluni.  

  
  

 


